
PLANTAR OUTRA VUELTA

No pueblu de Xavita, a la vera'l Riu Narcea, giiei, dempués d’al
rodiu 30 anos ensin cosecha, apaecen outra vegada planturias de
vinia. Nesta zona, enantias enl.lena de cepas ya estacones en tou lu
qu'ial monte El Blanquin, alcuéntrase agora namas un l.lar de pinos
ya bardones. Pero queremos cambiar las cousas ya tornamos plan-
tar vinu.

Repochéu en nés l'dlitu del alcuerdu d’aquel.las vinas que ver-
deaban el l.lau’l monte, en fileras perfeutas, mecidas col marrén del
tarrén escarndu. Aquel.las cepas que los nuesos buelos I.lantaron
al.li quién sabe cuando.

Dende déminas inmemoriables, aiqui no tarrén de Cangas del
Narcea coséchase, faise ya bébese vinu, ya tamién en conceyos l.lin-
dantes como Tinéu, Ibias, Degana ya Grandas de Salime. De xuru
qu'esto choca a muita xente, porque nun se sabe mui bien por Astu-
rias que nesti doiru de la nuesa comunida coséchase uva, cona con-
siguiente l.laboracién d’esi caldu tan vieyu como’l mundu miesmu
qu’ia’l vinu.

Dizse que los primeiros en traer las preciadas cepas a esta tie-
rra fonon los monxos de Courias, dau por supuestu que la curia
siempre-y profeséu muita aficién al precidu l.liquidu, pero inda

enantias de la parcién de los Dominicos atéupanse resclavos de la
presencia del vinu nesti nuesu conceyu. Posiblemente cono orixe
del miesmu nas déminas romanas ou mds atrds no tiempu.

EL vinu DE CANGAS

El vinu en Cangas féixose dende siempres pal consumu diariu,
ya, porquéi non, abondante, na familia ya na casa. Atéupanse con-
centraciones de bodegas nas zonas vinicolas por escelencia del con-
ceyu, como L.lumés, Ponticiel.la, Santisu, Tebongu ya Xavita, ente
outras.

Pola mor d'una produccion arcaica, algimase en Cangas del Nar-
cea un vinu un tantu acedu, carauteristicu del nuesu terrén. Esa aci-
dez débese sobro tou al mecer la uva cono tdlamu, asina como la
cosecha la miesma, qu'a vegadas faise enantias de la plena madura-
cién por cuestiones de carencias de calicor dalgunos anos. Esta aci-
dez vei desapaeciendo agora al camudase’l xeitu de produccion, ya
al meimu que giiei se vei dando p’algamar unos vinos competitivos
nun mercau que giiei fa peresixente. Dientro de los camudos p’al-
gamar un meyor productu atéupanse las destalamadoras, maquinas
consistentes en dixebrar el tueru del recimu de la uva, nun lo mecien-
du na tina a cocer cona miesma. Camudase tamién la calida de los
envases, asina como de tinas, bocdis, barricas, barricos, ente outros,
ya vei pasdandose al usu de materiales mds modernos ya que quitan
al vinu los golores ya sabores ayenos al procesu natural.

La vifia tamién caltién outros cuidaos mas evolucionaos, como
son nuevos sulfatos ya pesticidas. Camuda sobro tou la poda, bus-
cando una produccién mayor de la planta asina comu una meyor
maduracién del frutu.

Las variedaes qu'acueye la momada 1.G.P. de «Vinos del terrén
de Cangas» son: Alvarin (brancu ou tintu), Carrasquin, Mencia ya
Verdejo.

PLANTURfA YA VENDIMIA

Guetando los meyores solanos de la nuesa comarca, plantanse
las vifias, muitas vegadas nas nomadas bancadas. Pola mor de que’l
terrén fa emplunu vein faciéndose terrazas con murias de piedra pa
sofitar el miesmu. Esti xeitu de planturfa, vei esqueiciéndose angua-
no, al buscar outros sistemas menos esfuerciaos ya mas competiti-
vos, en sitios mds l.lanos ya con meyores accesos.

Cuando la uva algama’l grau bonu de madurez, l.lega’l momen-
to de la vendimia, na que’l frutu vei pa la bodega, pa proceder a la
sua tresformacion. fa aiqui nesta construccién ou s'atoupa tin cona
verdadera cultura’l vinu. De bonas farturas ya filandones pueden
falar toas ya cada una de las bodegas del nuesu conceyu, porque
yera'l l.lugar d'aconceyamientu ya, porquei non, d’hermanamientu
ente la xente canguesa, giiei quiciabes en desusu, anque somos mui-
tos los que nun nos resinamos al esqueicimientu del avezu.

El vinu furmienta na tina, procesu nomau cocer, ya mentanto
esi procesu vei sacdndose pola l.lave mostu ya vei chdndose penri-
ba'l magayu, cousa que se noma pinchalu. Hai vegadas que, men-
tanto la cocion, el magayu aféndase no vinu; esto l.1dmase fundise
ya si esto pasa ya nun se ta atentu pa saca’l vinu, avinagrase ya piér-
dese.

LA FEITURA

Cuando'l vinu algama’l sou procesu de furmientu, l.lega’l dfa la
feitura, dia de folixa por antonomasia, nel que se saca el vinu nue-
vo pa las barricas. Al rodiu d'esi dia cel.lébrase en Cangas la festi-
vida de San Tison, giiei recuperada. El procesu d'esta xera entama
cona espicha’l vinu, que consiste en sacar pola l.lave d'enriba’l mos-
tu, qu'asina fa como chaman al vinu nuevu ensin apiertar. Dempués
pésase a la l.lave d'embaxo, na que’l vinu sal, sicasi, mas revueltu.

Una vegada findu'l 1.1abor, pasase a escabezar el magayu, que ta inda
dientro la tina: consiste en quitar el magayu resecu de penriba, que
tuviera en contautu cono aire. Dempués con una pala dientes vei-
se pasando’l magayu, inda moydu en vinu, pa la prensa, na que tras
apertalu vei soltandu’l pia, el qu’al tar perrevueltu vei dir a outras
barricas separtdau del mostu, pa que repouse.

PASAU YA FUTURU

Esto fa, a grandes trazos, el procesu de l.labor del vinu nesta
parte del nuesu terrén de Cangas. Dempués d’esta xera namds se
fai'l trasiegu, qu'ia’l pasar el vinu asentdu a outros envases, yd, pal
consumu. Muitas vegadas bébese’l vinu no cachu, concu de made-
ra nel que dependiendo del bebedor pue ser de milenta capacida-
des. Esti artiluxu tien un ritual nas bodegas canguesas, ritual que
consiste en beber tolos comensales d’él, circulando ésti alrodiu la
mesa. Conviértese esto nun actu cuasi relixosu, el verdaderu sen-
tiu del hermanamientu ente la xente de bodega canguesa.

Giiei ta intentando recuperase la producciéon d'uva en Cangas
del Narcea, cousa que ta algamandose por agora ya con muitu bon
xeitu por parte la xente. Muitos tenemos puesta ilusién no proyeu-
tu, un proyeutu d’'una alternativa pa la economia canguesa, ya, a la
vegada, un sofitu de la nuesa cultura popular, tan encarnizadamente
denostada nestas déminas. Esti sofitu vei medrando sele, ya tene-
mos que faer ente toos pa los nuesos avezos un sitiu respetdu ya
mereciu, na alcordanza de la nuesa ascendencia.



